
GOUVÈNÈ CUOMO ANONSE ALOKASYON POU ENÈJI IDWO-ELEKTRIK BON MACHE POU TWA BIZNIS 

NAN LWÈS NEW YORK 

 

643 Nouvo Djòb ak $206 Milyon Dola nan Envestisman Kapital ki Konekte nan Alokasyon yo 

 

Jodi a, Gouvènè Andrew M. Cuomo te anonse Konsèy Direktè New York Power Authority (NYPA) te 

apwouve alokasyon enèji idwo-elektrik bon mache pou twa manifakti nan konte Erie ak Orleans ki pral 

fasilite kreyasyon 643 nouvo djòb ak envestisman kapital pou apeprè $206 milyon dola. 

 

Gouvènè Cuomo di konsa, “Alokasyon pou enèji bon mache jodi a se yon gwo viktwa pou Lwès New 

York, pou ede kreye plis pase 600 nouvo djòb, pandan l ap redui depans biznis yo pou sipòte endistri 

manifakti a. Pandan n ap devlope sektè manifakti a nan Lwès New York, Leta ap kontinye jwenn kalite 

envestisman sa yo pou ranfòse ekonomi lokal la.”  

 

Yo pral pran alokasyon pou enèji nan Izin Idwo-Elektrik Niagara NYPA epi y ap afekte li nan Ford Motor 

Company ki nan Hamburg, Brunner International ki nan Medina, ak Gracious Living USA ki nan Buffalo. 

Pou kounye a, Ford ak Brunner jwenn avantaj nan alokasyon pou enèji idwo-elektrik anvan ki te sipòte 

envestisman kapital yo ak kreyasyon djòb. 

 

Dènye alokasyon yo prevwa distribisyon 7.100 kilowat (kW) nan pwogram Enèji Ranplasman NYPA ak 

pwogram Enèji Agrandisman, yo prevwa nab lwa leta pou biznis Lwès New York ki angaje pou kreye 

nouvo djòb nan pwojè agrandisman yo. Yo dwe bay alokasyon sa yo sou kontra sèt ane. 

 

John R. Koelmel, prezidan NYPA, di konsa, “Pwogram Enèji Ranplasman ak pwogram Enèji 

Agrandisman—pou alokasyon pou patwon enpòtan yon tyè rezilta pwodiksyon izin Niagara—se te yon 

sijè prensipal ekonomi Lwès New York pandan anpil deseni. Enèji idwo-elektrik bon mache se yon gwo 

resous nan bese depans biznis yo epi li sèvi kòm yon poto-mitan pou operasyon konpetitif yo.” 

 

Gil C. Quiniones, prezidan ak direktè jeneral NYPA, di konsa, “Enèji bon mache Niagara bay yon avantaj 

konpetitif pou biznis k ap chèche devlope nan rejyon an. Power Authority pran angajman pou kontinye 

opòtinite pou avansman ekonomi rejyon an lè yo atire nouvo biznis yo nan zòn nan epitou lè yo 



Haitian Creole 

ankouraje agrandisman sa ki la deja yo.” 

 

Ford Motor Company pral resevwa 1.000 kW pou sipòte plan li pou envesti $150 milyon dola nan bilding 

espesyalize Hamburg, ki deyò Buffalo, pou modènize ekipman epi pou ajoute 10 nouvo liy asanblaj. Ford 

pral angaje pou kreye 350 nouvo pòs travay nan izin li anplis 640 pòs travay ki la deja kòm yon rezilta 

agrandisman an, avèk demaraj nouvo ekipman ak liy asanble nan fen ane 2014. 

 

Anplis alokasyon pou enèji bon mache, Gouvènè a te anonse NYPA ak Empire State Development (ESD) 

te kontribiye nan yon pake prim ankourajman pou $8 milyon dola, pou ede asire Ford ap kontinye 

operasyon konpetitif li nan Lwès New York. 

 

Brunner International te resevwa yon alokasyon 2.400 kW pou plan li pou bati yon diplis 45.000 pye 

kare pou ogmante pwodiksyon fòj aks machin ki vann pou founisè gwo kamyon lou ak trelè. Brunner, 

yon kliyan enèji idwo-elektrik NYPA depi lontan, gen plan pou envesti $15 milyon dola nan agrandisman 

an. Li ta fini anvan lotòn 2014, sa k ap fasilite antrepriz la anboche 43 lòt anplwaye atanplen. Brunner se 

pi gwo patwon sektè prive nan Konte Orleans. 

 

Brunner pral resevwa tou yon pake prim ankourajman $750.000 dola anba pwogram Excelsior Jobs ESD 

ak prim ankourajman siplemantè nan taks nan Ajans Devlopman Ekonomik Konte Orleans. 

 

Gracious Living USA pral resevwa 3.700 kW pou modènize epi repare kat bilding abandone sou 50 ak tè 

pwopriyete nan Buffalo pou louvri yon izin manifakti moulaj nan enjeksyon ak depo. Konpayi kanadyen, 

ki nan Woodbridge, Ontario, ap chèche kreye yon pi gwo prezans nan U.S. pou mèb ki baze sou rezin li 

ak lòt pwodui plastik li yo. Nouvo sant yo pral fasilite kreyasyon 250 djòb. 

 

ESD ofri Gracious Living tou yon pake prim ankourajman $2 milyon dola anba Pwogram Excelsior Jobs li. 

 

Yo rezève Enèji Ranplasman ak Enèji Agrandisman pou konpayi ki nan yon reyon 30 mil avèk izin Niagara 

oswa pou biznis ki nan Konte Chautauqua epi yo bay li pou yon pri ki pi plis kounye a pase 40 pousan pi 

ba pase elektrisite mache angwo nan rejyon an. Enèji idwo-elektrik konekte avèk anpil ak yon pakèt djòb 

nan plis pase 100 biznis nan rejyon an ki gen yon pewòl melanje ki pi plis pase $2 milya dola. 

 

Manm Kongrè Brian Higgins di konsa, “Avèk enèji bon mache yo pwodui isit la nan Niagara Power 

Project, n ap ede pote nouvo djòb ak biznis nan Outer Harbor Buffalo, epi n ap sipòte re-devlopman 

endistri otomobil Lwès New York k ap kontinye.” 

 

Senatè George D. Maziarz di konsa, “Lè nou bay enèji bon mache ki sòti nan Izin Enèji Niagara sa se yon 

bon jan resous isit la nan Lwès New York ki pral ede kreye djòb epi devlope ekonomi rejyon an. Ford 

Motor Company anplwaye anpil moun Lwès New York epi sibvansyon sa a pral ogmante kantite sa a sou 

fòm eksponansyèl. Mwen kontan tou paske Brunner International ki nan Medina pral jwenn avantaj nan 

pwogram ekselan NYPA bay biznis yo, paske l ap kontinye devlope pi gwo patwon sektè prive Konte 

Orleans.” 

Manm Asanble Sean Ryan di konsa, “Alokasyon enèji idwo-elektrik bon mache sa yo pral ede transfòme 

mendèv Lwès New York, epi y ap reprezante yon etap enpòtan pou manifakti ki nan Hamburg ak Buffalo. 

Envestisman $150 milyon dola Ford Motor Company k ap chanje jwèt la epi kreyasyon nouvo sant 

Gracious Living nan bòdmè a pral kreye anpil santèn nouvo djòb nan Lwès New York. Tout sa ki nan gwo 

nouvèl sa a montre siksè New York ap fè san rete nan fè manifakti yon priyorite prensipal.” 

 

Egzekitif Konte Erie, Mark C. Poloncarz di konsa, “Alokasyon enèji idwo-elektrik bon mache sa yo pral 

ede nan kreyasyon nouvo djòb ak envestisman sou plan lokal, pou ranfòse ekonomi nou an, pou 

amelyore klima biznis nou, epi pou mete plis moun nan travay. Mwen bat bravo pou Gouvènè Cuomo ak 

NYPA pou fason yo itilize resous natirèl presye sa a avèk sajès epi pou vizyon yo nan aplike li pou avantaj 

ekonomik rejyon an.” 

